
ZAKON
O IZMJENI ZAKONA O MATICNIM KNJIGAMA

Clan 1.

U Zakonu o mati¢nim knjigama ("Sluzbene novine Federacije BiH®, br. 37/12 i
80/14), ¢lan 72a. mijenja se i glasi:
"Clan 72a.
(Posebni uvjeti rada i odgovornost kao osnov za vrednovanje poslova)

Poslovi vodenja, azuriranja, Cuvanja i rjeSavanja svih pitanja u oblasti maticnih
knjiga i matiCnog registra predstavljaju izuzetno vazan i poseban javni interes, kao i
liEni interes gradana, buduc¢i da se radi o osnovnim i najvaznijim evidencijama o
licnim stanjima gradana u Federaciji pa se moraju obavljati uz stalni pojaCani stepen
psihiCkog i fizickog napora i odgovornosti matiCara i drugih drzavnih sluzbenika i
namjestenika u obavljanju tih poslova za koje je potrebno imati posebno ovlastenje,
koji moraju biti tacni i azurni, te se stoga uvecanje place zbog posebnih uvjeta rada i
odgovornosti pri obavljanju tih poslova moze ostvariti u skladu sa posebnim propisom
kojim se regulira pitanje placa i naknada drzavnih sluzbenika i namjeStenika i
finansijskim sredstvima organa uprave.*

Clan 2.

Ovaj zakon stupa na snagu narednog dana od dana objaviljivanja u
"Sluzbenim novinama Federacije BiH".



OBRAZLOZENJE
PRIJEDLOGA ZAKONA O IZMJENI ZAKONA O MATICNIM KNJIGAMA

| - USTAVNI OSNOV ZA DONOSENJE ZAKONA

Ustavni osnov za donoSenje Zakona o izmjeni Zakona o mati¢nim knjigama
sadrzan je u odredbi ¢lana IV A. 20. (1) d) Ustava Federacije Bosne i Hercegovine, u
kojoj je propisano da je Parlament Federacije nadlezan za donoSenje zakona o
obnaSanju duznosti federalne vlasti. S obzirom na to da se Zakonom o mati¢nim
knjigama ureduje pitanje upisa Cinjenica u mati¢ne knjige rodenih, medu kojima i
Cinjenica drzavljanstva, to bi, u vezi sa ¢lanom Ill 1. b) i ¢lanom Il A. 5. Ustava
Federacije Bosne i Hercegovine kojima je propisano da su u isklju€ivoj nadleznosti
Federacije BiH poslovi drzavljanstva Federacije i da se sticanje i prestanak
drzavljanstva Federacije BiH propisuje federalnim zakonom, navedena ustavna
odredba mogla biti osnov za donoSenje navedenog zakona.

Il - RAZLOZI ZA DONOSENJE ZAKONA

Ustavni sud Federacije BiH je presudom objavljenom u ,Sluzbenim novinama
Federacije BiH", broj 96/16 utvrdio da je ¢lanom 72.a Zakona o mati¢nim knjigama
(,Sluzbene novine Federacije BiH", br. 37/12 i 80/14) povrijedeno pravo na lokalnu
samoupravu Opcine Maglaj.

Takoder, Ustavni sud Federacije BiH je rjeSenjem koje je objavljeno u
»oluZzbenim novinama Federacije BiH®, broj 94/20 utvrdio da Presuda Ustavnog suda
Federacije BiH, broj U-27/18 od 7. 5. 2019., koja je objavljena u ,Sluzbenim
novinama Federacije BiH®, broj 40/19 od 12. 6. 2019., nije izvrSena.

Navedeno rjeSenje Ustavni sud je dostavio nadleznom tuZilastvu, odnosno
drugom organu nadleznom za izvrSenje kojeg odredi sud.

U skladu sa navedenom presudom, predloZene su izmjene Zakona o mati¢nim
knjigama u skracenom postupku tako Sto se Clanom 72.a Zakona o mati¢nim
knjigama utvrduju posebni uvjeti rada za lica koja obavljaju poslove vodenja,
azuriranja, Cuvanja i rijeSavanja svih pitanja u oblasti mati¢nih knjiga i mati¢nog
registra, kao i da su poslovi vodenja mati¢nih knjiga od izuzetno vaznog i posebnog
javnog interesa.

Takoder, osim navedene presude Ustavnog suda Federacije BiH, postoje i
druge presude koje je donio Ustavni sud Federacije BiH po zahtjevu drugih jedinica
lokalne samouprave, a u vezi sa ¢lanom 72a. Zakona o mati¢nim knjigama (KIljuc,
Vare§, Travnik, Velika Kladu$a, Tesanj, Visoko i dr.).

Il - OBRAZLOZENJE PREDLOZENIH RJESENJA

Clanom 1. u cijelosti je izmijenjen &lan 72a. Zakona o matiénim knjigama, Kkoji
glasi:

"Poslovi vodenja, azuriranja, Cuvanja i rjeSavanja svih pitanja u oblasti
mati¢nih knjiga i mati€nog registra predstavljaju izuzetno vazan i poseban javni
interes, kao i li¢ni interes gradana, budu¢i da se radi o osnovnim i najvaznijim
evidencijama o liénim stanjima gradana u Federaciji pa se moraju obavljati uz stalni



pojacani stepen psihickog i fiziCkog napora i odgovornosti mati¢ara i drugih drzavnih
sluzbenika i namjeStenika u obavljanju tih poslova za koje je potrebno imati
posebno ovlastenje, koji moraju biti tacni i azurni, te se stoga uvecanje place zbog
posebnih uvjeta rada i odgovornosti pri obavljanju tih poslova moze ostvariti u
skladu sa posebnim propisom kojim se regulira pitanje pla¢a i naknada drzavnih
sluzbenika i namjestenika i finansijskim sredstvima organa uprave.”

Navedena odredba je sacinjena na osnovu primjedbi i sugestija koje su
iznesene na sjednici Predstavnickog doma Parlamenta Federacije BiH na kojoj je
raspravljano o Nacrtu zakona o izmjeni Zakona o mati¢nim knjigama, primjedbi i
sugestija koje su jedinice lokalne samouprave (opcine i gradovi) dostavile u pisanom
obliku i koje su usmeno iznijele u toku ponovljenih konsultacija u vezi sa Nacrtom
zakona o izmjeni Zakona o mati¢nim knjigama. Postupak konsultacija je trajao do 18.
4. 2022. godine.

U odnosu na tekst Nacrta zakona o izmjeni Zakona o mati¢nim knjigama koji je
razmatrao Parlament Federacije BiH i za koji je utvrdio da moze posluZiti kao osnova
za izradu Prijedloga zakona o izmjeni Zakona o maticnim knjigama, nije bilo
sustinskih promjena, odnosno radi se o identi€noj normi koja daje mogucnost
rukovodiocima jedinice lokalne samouprave da utvrde uvecanje placée matiCaru,
odnosno drugim drzavnim sluzbenicima i namjeStenicima koji rade na poslovima
vodenja, Cuvanja i azuriranja mati¢nih knjiga i mati¢nog registra u skladu sa Zakonom
o placama i naknadama u organima vlasti Federacije Bosne i Hercegovine
(,Sluzbene novine Federacije BiH" br. 45/10 i 20/17 - u daljnjem tekstu: Zakon o
placama i naknadama).

U odnosu na tekst Clana 72a. Nacrta zakona o izmjeni Zakona o mati¢nim
knjigama koji je proSao raspravu u Parlamentu Federacije BiH, na prijedlog jedinica
lokalne samouprave izvrSeno je dodatno uskladivanje sa drugim odredbama Zakona
o0 mati¢nim knjigama u kojima je utvrdeno da mati¢ar, da bi obavljao poslove
mati¢ara, mora imati posebno ovlastenje za koje se vezuje i dodatna odgovornost.

Federalno ministarstvo unutrasnjin poslova je, nakon $to je Ustavni sud
Federacije BiH donio presudu objavljenu u ,Sluzbenim novinama Federacije BiH",
broj 96/16, pripremilo Nacrt zakona o izmjeni Zakona o mati¢nim knjigama radi
razmatranja po skracenom postupku, kojim se briSe ¢lan 72a. Zakona o mati¢nim
knjigama. PredstavniCki dom Parlamenta FBiH razmatrao je Prijedlog zakona o
izmjeni Zakona o mati¢nim knjigama po skracenom postupku na 22. vanrednoj
sjednici, odrzanoj 21. 11. 2017., i nije usvojio Prijedlog zakona o izmjeni Zakona o
maticnim knjigama, jer prilikom glasanja isti prijedlog nije dobio potrebnu vecinu
glasova zastupnika.

Imajuci u vidu da Parlament Federacije BiH nije prihvatio predloZeno rjeSenje
za Clan 72a. Zakona o mati¢nim knjigama kojim se ta odredba briSe, radi uskladivanja
odredbe Clana 72a. Zakona o mati¢nim knjigama sa presudom Ustavnog suda
Federacije BiH, u tekstu Prednacrta zakona dat je prijedlog da se u navedenoj
odredbi utvrde, prije svega, posebni uvjeti rada koji postoje prilikom obavljanja
poslova u vezi sa vodenjem mati¢nih knjiga utvrdenih Zakonom o mati¢nim knjigama.
Navedena odredba uskladena je s odredbom Clana 23. stav 1. alineja 6. Zakona o
placama i nakanadama, kojom je propisan dodatak na placu po osnovu uvjeta rada
koji nisu utvrdeni navedenim zakonom. U toj zakonskoj odredbi je propisano da ¢e



uvjeti rada u oblasti mati¢nih knjiga i mati¢nog registra biti propisani Zakonom o
mati¢nim knjigama kao posebnim zakonom.

Navedeno rjeSenje je podrzao Parlament Federacije BiH. Predstavnicki dom
Parlamenta Federacije BiH je na 20. redovnoj sjednici, odrzanoj 30. 3. 2021., vodio
raspravu o formi Nacrta zakona o izmjeni Zakona o maticnim knjigama, te je donio
zaklju€ak da Nacrt zakona o izmjeni Zakona o mati¢nim knjigama moze posluziti kao
osnov za izradu Prijedloga zakona o izmjeni Zakona o mati¢nim knjigama. Dom
naroda Parlamenta Federacije BiH je na 15. sjednici, odrzanoj 15. 12. 2021.,
razmatrao Nacrt zakona o izmjeni Zakona o maticnim knjigama, te je donio zaklju¢ak
da Nacrt zakona o izmjeni Zakona o mati¢nim knjigama moZze posluZziti kao osnov za
izradu Prijedloga zakona o izmjeni Zakona o mati¢nim knjigama.

Napominjemo da se od 1946. godine u jedinicama lokalne samouprave
(op¢ine i gradovi) vode matiCne knjige (matiCna knjiga rodenih, mati¢na knjiga
drzavljana, matiCna knjiga vjenCanih, mati¢na knjiga umrlin) koje predstavljaju
osnovne evidencije o statusu gradana Federacije BiH i da Zakonom o mati¢nim
knjigama (,Sluzbene novine Federacije BiH“ br. 37/12 i 80/14) nije prenesena
nadleznost na opcine i gradove u vezi sa vodenjem tih mati¢nih knjiga, odnosno od
utvrdivanja zakonske obaveze za vodenje navedenih evidencija (1946. godine) te
evidencije su vodile i vode samo opcine i gradovi, kao jedinice lokalne samouprave.

Upis Cinjenice rodenja u maticnu knjigu rodenih i Cinjenice smrti u maticnu
knjigu umrlih za gradanina Bosne i Hercegovine jeste dokaz o postojanju i prestanku
pravnog subjektiviteta tog gradanina te osnov za vodenje drugih evidencija po drugim
propisima. Prema tome, iz prethodno navedenog proizlazi da mati¢ne knjige rodenih,
mati¢ne knjige drzavljana, matiCne knjige vjenCanih i mati¢ne knjige umrlih
predstavljaju poseban opci javni interes, kao i li¢ni interes gradana, $to zahtijeva da
te evidencije budu ta¢ne, azurne i potpune, a $to od stru€nih lica koja rade na tim
poslovima iziskuje poseban pojacan stepen fizickog i psihickog napora, narocito
prilikom koristenja mati¢nog registra i mati¢nih knjiga iz ranijeg perioda, koja su
izloZena fizikalnim i hemijskim Stetnostima, prije svega pri nepovoljinom dodiru s
organskom  praSinom i drugim neCistoCama, dodiru sa mikrovalnim,
visokofrekventnim i infracrvenim zraCenjem i dr.

Takoder, maticne knjige utvrdene po Zakonu o matiénim knjigama
predstavljaju uvjet za liberalizaciju viznog rezima i uvrStene su u Mapu puta Bosne i
Hercegovine prema Evropskoj uniji, Sto zahtijjeva dodatni angazman (rad sa
strankama, rad s arhivskom gradom, polaganje posebnog ispita, obuka, dostavljanje
posebnih izvjeStaja, monitoring rada mati¢nih sluzbi i dr.) stru¢nih lica koja su
angazirana na rjeSavanju svih pitanja u oblasti mati¢nih knjiga i mati€nog registra u
odnosu na druge zaposlenike.

Iz predloZzene odredbe prozlazi da pravo na dodatak na placéu po osnovu
posebnih uvjeta rada utvrdenih tom odredbom mogu da ostvaruju drzavni sluzbenici i
namjestenici opc€ine, grada, kantona i Federacije koji rade na poslovima vodenja
mati¢nih knjiga i mati¢nog registra i rjeSavanju drugih pitanja koja se odnose na upis
podataka u maticne knjige. To pravo ostvaruje se u skladu sa Zakonom o placama i
nakanadama i finansijskim sredstvima kojima raspolaze organ uprave.

S obzirom na to da Parlament Federacije BiH nije prihvatio da se dodatak na
placu po osnovu posebnih uvjeta rada ukine zaposlenicima koji su angaZzirani na



poslovima vodenja, azuriranja, Cuvanja i rjeSavanja svih pitanja u oblasti mati¢nih
knjiga i mati¢nog registra, predloZena je odredba koja ima fakultativni karakter i njena
primjena je data na pravno disponiranje rukovodiocima uprave, a zavisi od
raspolozivih finansijskih sredstava kojima raspolaze organ uprave. PredloZena
odredba je u cijelosti uskladena sa vazecim ustavnim i zakonskim nadleznostima.

Dalje navodimo da je Zakonom o mati¢nim knjigama utvrden osnov za
uspostavljanje i vodenje Jedinstvenog centralnog registra Federacije Bosne i
Hercegovine (u daljnjem tekstu: JCR - ,Sluzbene novine Federacije BiH, br. 37/12 i
80/14). JCR se vodi u Federalnom ministarstvu unutrasnjin poslova i €ini bazu
podataka kojom su obuhvaéene sve mati¢ne knjige u Federaciji BiH, Sto znaci da je
JCR posebna elektronska baza podataka o licnim podacima svih lica upisanih u
mati¢ne knjige koje se vode u opcéinama, odnosno gradovima na podrucju Federacije.
Uspostavljanje JCR-a i njegovo povezivanje sa sistemom Agencije za identifikacijske
dokumente, evidenciju i razmjenu podataka - IDDEEA-a odnosi se na obavezu koju
je Bosna i Hercegovina preuzela u vezi s uspostavljanjem bezviznog rezima, a koja
proizlazi iz Mape puta Bosne i Hercegovine za pristupanje Evropskoj uniji, $to je
jedna od aktivnosti monitoringa Evropske unije. JCR je i tehni€ko i administrativho
rieSenje za izdavanje izvoda iz mati¢nih knjiga u mati¢nim uredima koji ne vode
maticnu knjigu za lice koje trazi izvod, a unos podataka i njihovu verifikaciju u
opcinske registre vode matiCari. TroSkove uspostavljanja i odrzavanja tog registra u
cijelosti snosi Federacija Bosne i Hercegovine (Federalno ministarstvo unutrasnjih
poslova), a takse koje gradani uplacuju po osnovu izdatog izvoda na osnovu registra
idu u budzZet jedinice lokalne samouprave. Prema podacima kojima raspolaze
Federalno ministarstvo unutrasnjih poslova, npr. u 2021. godini putem JCR-a maticni
uredi opéina i gradova izdali su 423.872 izvoda iz mati¢nih knjiga. 1z navedene brojke
proizlazi da op¢ine i gradovi, kao jedinice lokalne samouprave, ostvaruju znacajan
iznos prihoda po osnovu izdatih izvoda, a koji se izdaju na osnovu JCR-a, Cije
odrzavanje i funkcioniranje u cijelosti osigurava Federacija BiH.

Poseban znaaj uspostavljanja JCR-a za gradane Bosnhe i Hercegovine,
jedinice lokalne samouprave i druge organe uprave ogleda se u sliede¢im
pogodnostima:

- osigurana je mogucénost gradanima Federacije da dobivaju izvode i uvjerenja iz
matiénih knjiga u bilo kojoj opc¢ini u Federaciji BiH po njihovom izboru (po mjestu
prebivaliSta, boravista i sl.). Na ovaj nacin su gradanima znacajno smanjeni troskovi
pribavljanja izvoda i uvjerenja iz mati¢nih knjiga, a poveéana je sigurnost postupaka
izdavanja licnih dokumenata, Sto je od kljuénog znacaja za bezvizni rezim;

- skraceno je vrijeme izdavanija li€nih dokumenata, $to uslugu €ini efikasnijom;

- rastereceni su mati¢ni uredi u opc¢inama i gradovima Federacije u kojima se vode
maticne knjige;

- smanjeni su troskovi rada matic¢nih ureda u Federaciji;

- olakSana je i ubrzana provjera podataka za realizaciju zahtjeva za izdavanje liCnih
dokumenata,

- omogucena je razmjena podataka iz matiCne knjige umrlih (MKU) radi tacnog
vodenja i azuriraznja evidencija koje vode drugi organi uprave (KMUP, PIO, boracki
registri i dr.).

Federalno ministarstvo unutrasnjih poslova planira dalje usavrSavanje same
aplikacije (JCR-a), $to se odnosi na uspostavljanje novih funkcionalnosti registra (npr.
verifikacija upisa iz mati¢nih knjiga, popis stanovniStva, biracki spisak i drugo);



omogucavanje pristupa podacima iz JCR-a ostalim ovlastenim korisnicima i
institucijama u Bosni i Hercegovini u skladu sa vaze¢im propisima, uz postivanje
propisanih sigurnosnih mjera, u skladu sa nadleznostima tih institucija (npr. porezna
uprava, CIK, ministarstvo obrazovanja, i dr.) te ostalim pitanjima koja predstavljaju
opCi interes za gradane. Planirano usavrSavanje aplikacije JCR-a osigurat ce
efikasniji rad jedinica lokalne samouprave, koje su nosioci svih aktivnosti kada je u
pitanju ostvarivanje prava gradana Bosne i Hercegovine i pruzanje njihovih usluga
gradanima i drugim subjektima. Za provodenje prethodno navedenih aktivnosti
izuzetno je vazan i daljnji angazman maticara i drugih lica koja rade na poslovima
upisa i verifikacija upisa podataka u mati¢nim knjigama.

NarocCito napominjemo da serverske sobe u JCR-ima i mati¢nim registrima
opcina i gradova zahtijevaju rad 24 sata dnevno, sedam dana u sedmici tokom cijele
godine, tj. non-stop, uz konstantnu ometajucu buku (buka koja ometa mentalni rad,
smanjuje koncentraciju, onemogucava verbalnu komunikaciju), neugodne mirise,
prasinu i ostale Stetne faktore, tako da ugrozava i oStecuje zdravlje licima koja borave
u prostoriji. Osim toga, prisutni su i psihofizi¢ki napori, optere¢enje vida itd.

Clanom 2. utvrduje se kada Zakon stupa na snagu i vezuje se za naredni dan
od dana objavljivanja u “Sluzbenim novinama Federacije BiH".

IV - USKLADENOST PROPISA S EVROPSKIM ZAKONODAVSTVOM

Federalno ministarstvo unutradnjih poslova nije moglo utvrditi postojanje
primarnog i sekundarnog izvora prava Evropske unije koji na poseban nacin ureduju
pitanja koja su regulirana navedenim zakonom.

V - PROVEDBENI MEHANIZMI | NACIN OSIGURANJA POSTIVANJA PROPISA

Provodenje Zakona o izmjeni Zakona o mati¢nim knjigama je u nadleznosti
jedinica lokalne samoprave (opcéina i gradova), kantona i Federacije, te ce
mehanizme za njegovu potpunu primjenu osigurati jedinice lokalne samouprave.

VI - OPIS KONSULTACIJA VODENIH U PROCESU IZRADE PROPISA

U skladu sa ¢lanom 11. Uredbe o pravilima za uCe$c¢e zainteresirane javnosti u
postupku pripreme federalnih pravnih propisa i drugih akata (,Sluzbene novine
Federacije BiH“, broj 51/12) i ¢lanom 6. Pravilnika o proceduri za izradu izjave o
fiskalnoj procjeni zakona, drugih propisa i akata planiranja za budzet (,Sluzbene
novine Federacije BiH®, broj 34/16) konsultacije se obavljaju putem javnih sastanaka
sa predstavnicima jedinica lokalne samouprave (opcina i gradova) i predstavnicima
Saveza opcina i gradova, kao i dostavljanjem konatnog teksta Nacrta zakona o
izmjeni Zakona o maticnim knjigama Savezu opc¢ina i gradova i neposredno
jednicima lokalne samouprave.

Javni sastanci sa predstavnicima jedinica lokalne samouprave na kojima su bili
prisutni i predstavnici Saveza opcina i gradova Federacije Bosne i Hercegovine i
Udruzenje mati¢ara HNK su odrzani 27., 28.131. 1. 2022. te 1. i 2. 2. 2022. godine.

Na tim javnim sastancima ucCestvovale su sljedece jedinice lokalne samouprave i to:
Grad Mostar, Zavidovici, Zenica, Konjic, Biha¢, Tuzla, Cazin, Opc¢ina KreSevo, Doboj



- Jug, Klju¢, Fojnica, Kakanj, llija8, Stari Grad Sarajevo, HadZici, Novo Sarajevo, Novi
Grad, llidza, Glamo¢, Vogosca, Vares.

Na tekst Nacrta zakona o izmjeni Zakona o mati¢nim knjigama date su
primjedbe i sugestije na nacin da je potrebno predlozenu odredbu ¢lana 72a. Zakona
o mati¢nim knjigama dopuniti €injenicom da je za obavljanje poslova matiCara
neophodno imati posebno ovlastenje, Sto za druge vrste poslova koji se
obavljaju u okviru jedinica lokalne samouprave nije predvideno, i to ovlastenje
nosi posebnu odgovornost mati€ara u odnosu na druge drzavne sluzbenike i
namjestenike, te ujedno predstavlja dokaz da mati¢ari svoje poslove obavljaju
pod posebnim uvjetima rada, $to po Zakonu o placama i naknadama predstavlja
osnov za uvecanje osnovne place.

Takoder je data sugestija da se rijeCi: ,mogu ostvariti“ zamijeni rijecju
Lostvaruju“. Ova sugestija je prihva¢ena na nacin da je koristen termin, odnosno rijec¢
koja je utvrdena u odredbi Clana 23. stav 1. alineja 6. Zakona o placama i
nakanadama (moze se), jer se odredba €lana 72a. Zakona o mati¢nim knjigama
vezuje za prethodno navedenu odredbu Zakona o plaéama i naknadama i te
dvije odredbe predstavljaju jednu cjelinu.

Na javnim sastancima stav jedinica lokalne samouprave je bio da maticari
obavljaju poslove na kojima postoje posebni uvjeti rada i da po tom osnovu imaju
pravo na uvecanje place kako je to navedeno Zakonom o placama i naknadama.

Pismene primjedbe i sugestije na Nacrt zakona o izmjeni Zakona o mati¢nim
knjigama dostavile su sljedecée jedinice lokalne samouprave, a koje su saglasne sa
predlozenim tekstom odredbe ¢lana 72a. Zakona o mati¢nim knjigama i to:

Opéina Maglaj, akt broj: 03-10-2-108/2022 od 4. 2. 2022. u kojem je navedeno da
podrzavaju izmjenu Clana 72a. koji je fakultativhog karaktera i €ija je primjena data na
pravno disponiranje rukovodiocima uprave, $to zavisi od raspolozivih finansijskih
sredstava kojima raspolaze organ uprave;

Grad Mostar, akt broj: 04-10-1682/22 od 2. 2. 2022. u kojem su detaljno navedeni
razlozi zbog kojih matic¢ari treba da ostvaruju uvecanje place po osnovu posebnih
uvjeta rada;

Grad Zavidoviéi, akt broj: 04-45-15/22 od 31. 1. 2022. kojim se podrzava predlozeni
tekst odredbe;

Op¢ina Gornji Vakuf - Uskoplje, akt broj: 05-10.1-157/22 od 1. 2. 2022. u kojem je
navedeno da nemaju primjedbe na predlozZeni tekst Nacrta zakona;

Opcina Sapna, akt broj: 05-30-424-1/22 od 23. 3. 2022. u kojem je navedeno da su
vec¢ utvrdili dodatak na placu za mati¢are od 10%;

Grad Visoko, akt broj: 09/1-04-176/22 od 15. 4. 2022. u kojem je navedeno da
nemaju primjedbe na Nacrt zakona o mati¢nim knjigama i smatraju da je navedena
odredba €lana 72a. Zakona o mati¢nim knjigama uskladena sa Clanom 23. stav (1)
alineja 6) Zakona o plaéama i naknadama u organima vlasti Federacije BiH;



Grad Capljina, akt broj: 02-10-2524/22-1 od 13. 4. 2022. u kojem je navedeno da
nemaju primjedbi i sugestija ha dostavljeni Nacrt zakona o izmjeni Zakona o mati¢nim
knjigama;

Grad Zenica, akt broj: 10-10-6297/22 od 13. 4. 2022. u kojem je navedeno da nemaju
primjedbe niti sugestije na dostavljeni Nacrt zakona o izmjenama Zakona o mati¢nim
knjigama, koji se odnosi na izmjene Zakona o mati¢nim knjigama i to na €lan 72a.
Zakona. Smatraju da je ovaj prijedlog zakona potrebno usvojiti, jer, vodenje mati¢nih
knjiga, tj. mati¢ne knjige rodenih, mati¢ne knjige drzavljana, mati¢ne knjige vjen¢anih
i maticne knjige umrlih predstavljaju poseban opéi javni interes, kao i licni interes
gradana, Sto zahtijeva da ta evidencija bude tac¢na i potpuna. Stru¢na lica koja rade
na tim poslovima su pod svakodnevnim stresom, rade pod posebnim uvjetima za rad
(stalno su izlozeni fizikalnim i hemijskim Stetnostima, prije svega pri nepovoljnom
dodiru s organskom prasinom i drugim necisto¢ama), pod stalnim video nadzorom,
pri obavljanju poslova, postoji stalni pojacani stepen psihi¢kog i fizickog napora,
prilikom rada koristi se veliki broj zakona jer materija je veoma opSirna i zahtjevna,
tako da postoje opravdani razlozi za usvajanje navedenog Clana.

Navedena odredba €lana 72a. Zakona o mati¢nim knjigama je uskladena s odredbom
Clana 23. stav (1) alineja 6. Zakona o plaéama i naknadama u organima vlasti
Federacije BiH ("Sluzbene novine Federacije BiH“ br. 45/10 i 20/17) kojom je
propisan dodatak na plaéu po osnovu uvjeta rada koji nisu utvrdeni navedenim
zakonom koji se odnosi na potrebno i posebno ovlastenje.

Grad Zivinice, akt broj: 02/2-10-2775/2022 od 18. 4. 2022. u kojem se navodi da
nemaju primjedbe i sugestije na predloZeni tekst Nacrta zakona o izmjeni Zakona o
mati¢nim knjigama, te podrzavaju predloZzenu izmjenu radi osiguranja ustavnosti
odredbe Clana 72a. Zakona.

Op¢ina Jajce, akt broj: 02-10-2283/22 od 18. 4. 2022. u kojem se navodi da hemaju
primjedbi na Nacrt zakona o izmjeni Zakona o mati¢nim knigama;

Opcéina KreSevo, akt broj: 05-10-727/22 od 22. 4. 2022., u kojem se navodi da se
slazu sa predloZzenim Nacrtom zakona o izmjeni Zakona o mati¢nim knjigama;

Op¢ina llidza, akt broj: 10-02-2386/22 od 6. 4. 2022. kojim obavjeStava da nemaju
primjedbe i sugestije na predloZeni tekst Nacrta zakona o izmjeni Zakona o mati¢nim
knjigama;

Opc¢ina llijas, u aktu broj: 02/1-10-sl/22 od 29. 3. 2022. u kojem se navodi da nemaju
primjedbe i sugestije u vezi sa Nacrtom zakona o0 izmjeni Zakona o mati¢nim
knjigama;

Opc¢ina Bosansko Grahovo, akt broj: 03/1-10-5-492/22. od 11. 1. 2022. u kojem se
navodi da nemaju primjedbe na Nacrt zakona o izmjeni Zakona o mati¢nim knjigama;

Grad Gorazde, akt broj: 02-1-10-1-2475/2022 od 13. 6. 2022. u kojem se navodi da
nakon analize Nacrta zakona, a uz konsultaciju sa stru¢nim zaposlenicima koji rade
na poslovima vodenja, aZuriranja, Cuvanja i rjeSavanja svih pitanja u oblasti mati¢nih
knjiga i mati¢nog registra koji predstavljaju izuzetno vazan i poseban javni interes,
kao i licni interes gradana, buduci da se radi o0 osnovnim i najvaznijim evidencijama o
licnim stanjima gradana u Federaciji BiH, podrZzavaju primjenu ¢lana 72a. Zakona o
mati¢nim knjigama.



Takoder, pojedine jedinice lokalne samouprave dostavile su pismena izjaSnjenja u
kojima navode na nisu saglasni sa predlozenom odredbom ¢lana 72a. Zakona o
maticnim knjigama.

Opc¢ina Doniji Vakuf u aktu broj: 03-10-00508/22 od 21. 3. 2022. navodi:

,vezano za va$ akt broj i datum kao u naslovu uz koji je prilozen nacrt Zakona o
izmjeni Zakona o mati¢nim knjigama, Opc¢ina Donji Vakuf smatra da se Clan 72a.
Zakona o maticnim knjigama treba brisati, a ne ponovo upakovati izmjene Clana 72a.
Zakona o maticnim knjigama kako je predlozeno u dostavljenom nacrtu.

Uz navedeni nacrt zakona dostavljeno je i obrazlozenje na Cetiri strane. Opcina Doniji
Vakuf je od stupanja na snagu Zakona o mati¢nim knjigama 2012. godine, odlaskom
u penziju dva namjesStenika - mati€ara koji su radili sa srednjom stru¢énom spremom
na poslovima mati¢nih knjiga, promijenila Pravilnik o unutrasnjoj organizaciji
opcinskih sluzbi za upravu na nacin da je sistematizovala dva radna mjesta stru¢na
saradnika za poslove mati¢nih knjiga i utvrdila uslove za navedene poslove - VSS -
VII stepen struc¢ne spreme ili visoko obrazovanje prvog, drugog ili treéeg ciklusa
Bolonjskog sistema studiranja koji se vrednuje sa najmanje 240 ECTS bodova,
pravne struke, jedna godina radnog staZza u struci nakon zavrSene VSS, polozen
strucni ispit i poseban strucni ispit za maticara ili nakon zasnivanja radnog odnosa
ispit mora poloziti u roku od Sest mjeseci od dana postavljenja na to radno mjesto. U
skladu s Odlukom o placama i naknadama u organima uprave Opcine Donji Vakuf,
struéni saradnik za poslove mati¢nih knjiga je razvrstan u VI platni razred sa
koeficijentom 3,7 a u skladu sa Zakonom o placama i naknadama u organima vlasti
Federacije BiH (,Sluzbene novine Federacije BiH", br. 45/10 i 20/17).

Smatramo da uvecanje place zbog posebnih uvjeta rada za obavljanje navedenih
poslova nije posteno prema drugim stru¢nim saradnicima, npr. lice koje izdaje
urbanistiCke saglasnosti, lice koje vodi imovinsko-pravne predmete itd. Svi drzavni
sluzbenici moraju voditi poslove ta¢no i azurno uz pojacan stepen fizickog i psihi¢kog
napora i moraju biti odgovorni za svoj rad. Favorizovati sa uve¢anjem place pojedine
drzavne sluzbenike i namjestenike nije fer i korektno i samo stvara jaz medu
zaposlenim. Smatramo da Federalno ministarstvo unutrasnjih poslova samo pravi
manevar nakon S§to je Ustavni sud Federacije BiH presudom objavljenom u
~oluZzbenim novinama Federacije BiH®, broj 96/16 utvrdilo da je ¢lanom 72a. Zakona
o mati¢nim knjigama povrijedeno pravo na lokalnu samoupravu Opc¢ine Maglaj.*
Op¢ina Donji Vakuf je, uvazavajuci sve one obaveze, tj. ono za Sta je nadlezna
prema Zakonu o mati¢nim knjigama, Zakonu o drzavljanstvu BiH, Zakonu o
drzavljanstvu Federacije BiH, Zakonu o li€nom imenu, Zakonu o upravnom postupku i
drugim zakonima i podzakonskim aktima, pravilnicima i uputstvima, smatrala da
navedene poslove uspjeSno i odgovorno mogu obavljati lica sa visokom stru¢nom
spremom, pravne struke sa koeficijentom na placu za stru¢ne saradnike u svim
nivoima vlasti, te da bilo kakvo uvecanje posebnim zakonom za opcinu Donji Vakuf
nije prihvatljivo.”

Federalno ministarstvo ukazuje da su odredbom cClana 72a. Nacrta zakona o
izmjeni Zakona o mati¢nim knjigama utvrdeni posebni uvjeti rada koji postoje u toku
obavljanja poslova vodenja, aZuriranja i Cuvanja mati¢nih knjiga i mati¢nog registra,
odnosno navedenom odredbom se ne definiraju pitanja koja se odnose na
utvrdivanje uvjeta u pogledu sistematizacije radnih mjesta i uveCanje placa za ta
radna mjesta. Ta pitanja su u isklju€ivoj nadleznosti jedinica lokalne samouprave koja
je samostalna u odlu€ivanju u vezi sa mogucnosti uvecanja place drzavnim
sluzbenicima ili namjestenicima koji su rasporedeni, odnosno postavljeni na radna



mjesta na kojima se organizuju poslovi vodenja, azuriranja i Cuvanja mati¢nih knjiga i
maticnog regsitra.

Navedeni akt Opcine Donji Vakuf ne sadrzi navode ili podatke kojim bi ukazali ili
osporili da poslovi u vezi sa vodenjen, Cuvanjem i azuriranjem matiCnih knjiga i
mati¢nog registra nisu poslovi koji se obavljaju pod posebnim uvjetima rada. Sadrzaj
predmetnog akta odnosi se isklju€ivo na pitanja iz djelokruga Opc¢ine Donji Vakuf kao
jedinice lokalne samouprave, a koja nisu predmet odredbe ¢lana 72a. Nacrta zakona
0 izmjeni Zakona o mati¢nim knjigama.

Opc¢ina Novo Sarajevo, aktom broj: 11-10-4014/22 od 15. 4. 2022. predlaze da se
Nacrt zakona o izmjeni Zakona o mati¢nim knjigama povuce iz procedure, te da se
Clan 72a. vazeéeg zakona u potpunosti brise.

Navedeni prijedlog zasniva na presudi koju je donio Ustavni sud Federacije BiH po
zahtjevima jedinica lokalne samouprave, a kojim je utvrdeno da je ¢lanom 72a.
Zakona o mati¢nim knjigama povrijedeno pravo na lokalnu samoupravu i zaklju¢cima
Saveza opcina i gradova Federacije BiH koji se odnose na Nacrt zakona o izmjeni
Zakona o mati¢nim knjigama.

Takoder, Opcina Maglaj je aktom broj: 06-45-1-992/22 od 5. 5. 2022. dala izjaSnjenje
na Nacrt zakona o izmjeni Zakona o mati¢nim knjigama. U aktu je navedeno da se
prijedlog izmjene Zakona o maticnim knjigama odnosi na povecanje place za
namjestenike koji rade na pozicijama matiCara, te je taj prijedlog izmjena
neopravdavan i diskriminatoran u odnosu na ostale zaposlenike koji rade u istim
uvjetima, istom okruzenju i poslovima koji su podjednako iste ili vise sloZzenosti. O
ovim navodima je jasan stav zauzeo Ustavni sud Fedracije BiH u Presudi U-45/19 od
28. 1. 2020., koji citiramo: ,....ne prihvata dio navoda podnosioca zahtjeva u kojem se
navodi da je na ovaj nacin do$lo do 'stvaranja disbalansa' u platama namjestenika i
drzavnih sluzbenika koji djeluju veoma destimulativho na poslove koje obavljaju drugi
zaposleni, imajuéi u vidu da su jasni razlozi i obrazloZen javni interes zbog Cega
odredene kategorije imaju pravo na dodatke, odnosno uvecCanja plata, a Sto je
razumski i opravdano i u nadleznosti je zakonodavca®“.

Stav Federalnog ministarstva je da je predloZeni Nacrt zakona o izmjeni Zakona o
mati¢nim knjigama u cijelosti uskladen sa presudama Ustavnog suda koje se odnose
na Clan 72a. Zakona o mati¢nim knjigama, jer su provedene opSirne konsultacije sa
jedinicama lokalne samouprave. Ustavni sud Federacije BiH je u svojim presudama
naveo kao razlog da je povrijedeno pravo jedinice lokalne samouprave jer te jedinice
nisu konsultovane u vezi sa ¢lanom 72a. Zakona o mati¢nim knjigama, kako je to
propisano Zakonom o pricipima lokalne samouprave u Federaciji Bosne i
Hercegovine (,Sluzbene novine Federacije BiH*, broj 49/06).

Savez opcina i gradova Federacije BiH je aktom broj: 171/22 od 10. 3. 2022.
obavijestio da je PredsjedniStvo SkupStine Saveza zaklju€ilo da ne podrzava
predloZeni Nacrt zakona o izmjeni Zakona o mati¢nim knjigama, jer istiCe da se prava
zaposlenika opcinskih/gradskih organa uprave u pogledu pla¢a ureduje Zakonom o
placama i naknadama u organima vlasti Federacije Bosne i Hercegovine (,Sluzbene
novine Federacije BiH" br. 45/10, 111/12 i 20/17), a ne pojedinacnim zakonima za
odredene kategorije zaposlenika.

Federalno ministarstvo ponovo naglasava da je predloZzena odredba clana 72a.
Zakona o mati¢nim knjigama u cijelosti uskladena sa Zakonom o plaéama i



naknadama, $to je u svome misljenju potvrdio i Ured Vlade Federacije Bosne i
Hercegovine za zakonodavstvo i uskladenost sa propisima Evropske unije, u Cijem je
djelokrugu da prati uskladenost zakonskog propisa sa drugim propisima, Sto u
konkretnom sluCaju ima zadatak da sagleda uskladenost predlozene odredbe Clana
72a. Zakona o maticnim knjigama s odredbama Zakona o pla¢ama i naknadama. U
Clanu 72a. Zakona o mati¢nim knjigama utvrdeni su samo posebni uvjeti rada u
pogledu izvrSenja poslova koji se odnose na oblast mati¢nih knjiga, a ne pojedinacna
prava pojedinih kategorija zaposlenika.

U pogledu postojanja posebnih uvjeta rada koji su utvrdeni u ¢lanu 72a. Zakona o
mati¢nim knjigama u prethodno navedenom aktu Savez opcina i gradova ne
osporava.

Takoder ukazujemo na akt Saveza opcina i gradova Federacije BiH broj 288/22 od
15. 4. 2022. kojim su dostavili IFP obrasce za opcine: Vares, Travnik, Tomislavgrad,
Stari Grad Sarajevo, Kalesija, Hadzi¢i, Grad Tuzlu, Opc¢inu Gornji Vakuf - Uskoplje,
Centar Sarajevo, Celi¢, Novi Travnik, Foéu u Federaciji BiH, Sapnu, Grad Biha¢,
opcine Domaljevac i llijas. U navedenom aktu Savez opcina i gradova Federacije BiH
traZi da se u najvecoj mogucoj mjeri uvaze sva misljenja, primjedbe, komentari i
stavovi jedinica lokalne samouprave u Federaciji Bosne i Hercegovine. S obzirom na
to da su stavovi i komentari u 90% jedinica lokalne samouprave bili da nemaju
primjedbi i sugestija na predloZzenu odredbu ¢lana 72a. Zakona o mati¢nim knjigama,
moze se izvesti zaklju€ak da je i Savez opcina i gradova Federacije BiH saglasan sa
predlozenim tekstom Nacrta zakona o izmjeni Zakona o mati¢nim knjigama.

U postupak konsultacija uklju€ilo se Udruzenje matiCara u HNK, koje je aktom broj
1/2022 od 27. 1. 2022. dostavilo izjaSnjenje o Nacrtu zakona o izmjeni Zakona o
maticnim knjigama. U izjaSnjenju se navodi da je Clan 1. Zakona o izmjeni Zakona o
maticnim knjigama pausSalnog karaktera i daje prostora za razliCita tumacenja, Sto
ova oblast ne zasluzuje. U tekstu ¢lana 1. Nacrta zakona naveden je termin ,mogu
ostvariti, te je potrebno taj termin zamijeniti terminom ,ostvaruju®.

U odredbi ¢lana 2. Nacrta zakona kojim je definisano strupanje na snagu Nacrta
zakona potrebno je utvrditi garanciju da ¢e prije stupanja na snagu ovog zakona
stupiti na snagu i izmjene Zakona o placama i naknadama.

U vezi sa prijedlogom koji se odnosi na ¢lan 1. Nacrta zakona o izmjeni Zakona o
matiénim knjigama navodimo da je o€itovanje dato u dijelu ovog poglavlja u kojem su
razmotrene primjedbe i sugestije iznesene na odrzanim javnim sastancima.

Sugestija koja se odnosi na €¢lan 2. nije nomotehni€ki mogucée prihvatiti, jer su
obradivaC Zakona o pla¢ama i naknadama druga federalna ministarstva.

VIl - FINANSIJSKA SREDSTVA

PredloZenim rjeSenjem utvrdeni su uvjeti rada matiCara i drugih lica koja rade
na poslovima vodenja mati¢nih knjiga i odrZzavanja mati¢nih registara i finansijska
sredstva potrebna za provedbu predlozene odredbe ostvaruju se u skladu sa
raspolozivim finansijskim sredstvima organa uprave (opcine, grada, kantona,
Federacije).

Prema navedenoj odredbi, opéine, odnosno gradovi samostalno odlucuju da li
¢e drzavnim sluzbenicima ili namjestenicima koji su postavljeni, odnosno rasporedeni
na radna mjesta na kojima se obavljaju poslovi vodenja, azuriranja, Cuvanja i
rjeSavanja svih pitanja u oblasti maticnih knjiga i mati€nog registra utvrditi pravo na



dodatak na pla¢u na osnovu predloZene odredbe Clana 72a. Zakona, a taj dodatak bi
se ostvarivao prema cClanu 23. stav 1. alineja 6. Zakona o placama i nakanadama u
organima vlasti Federacije Bosne i Hercegovine (,Sluzbene novine Federacije BiH",
br. 45/10 i 20/17), te ¢e samim tim samostalno odlucivati o potrebnim sredstvima za
realizaciju predlozene odredbe ¢lana 72a. Zakona.

Odredbom ¢lana 72a. Prijedloga zakona o izmjeni Zakona o mati¢nim

knjigama u Federalnom ministarstvu unutrasnjih poslova obuhvaéeno je radno mjesto
struCni savjetnik za vodenje Jedinstvenog mati¢nog registra sa dva izvrSioca, jer se
radi o radnom mjestu na kojem postoje posebni uvjeti rada.
Za prethodno navedeno radno mjesto, u skladu s odredbom clana 23. stav 1. alineja
6. Zakona o placama i nakanadama u organima vlasti Federacije Bosne i
Hercegovine, predviden je dodatak na placu po osnovu uvjeta rada u iznosu od 15%,
za koje je potrebno u budzetu Federacije Bosne i Hercegovine osigurati finansijska
sredstva u iznosu od 8.623,00 KM.

U skladu s odredbom ¢lana 6. Pravilnika o proceduri za izradu izjave o
fiskalnoj procjeni zakona, drugih propisa i akata planiranja budzeta (,Sluzbene novine
Federacije BiH", br. 34/37 i 15/18), Federalno ministarstvo unutradnjih poslova je,
aktom broj: 01-03-02-3-12/17 od 9. 3. 2022., zatrazilo od Saveza opcina i gradova
Federacije Bosne i Hercegovine i jedinica lokalne samouprave da do 18. 4. 2022.
jedinice lokalne samouprave dostave podatke na Obrascu IFP-DA o fiskalnim
posljedicama koje ¢e imati na predloZeni tekst Nacrta zakona o izmjeni Zakona o
mati¢nim knjigama.

Savez opcina i gradova Federacije Bosne i Hercegovine je, aktom broj 288/22
od 15. 4. 2022., dostavio podatke jedinica lokalne samouprave u Federaciji BiH o
fiskalnim posljedicama (efektima) Nacrta zakona o izmjeni Zakona o mati¢nim
knjigama na Obrascu IFP-DA. Podaci su se odnosili na opéine: Vares, Travnik,
Tomislavgrad, Stari Grad Sarajevo, Kalesija, Hadzi¢i, Gornji Vakuf, Centar Sarajevo,
Celié, Novi Travnik, Fo¢a u Federaciji BiH, Sapna, Domaljevac, llijas, Grad Tuzla i
Bihac.

Takoder, Federalno ministarstvo unutrasnjih poslova zaprimilo je akt Grada
ZavidovicCi, broj: 04-45-15/22-AP-120 od 13. 4. 2022.; Opcine Bosansko Grahovo,
broj: 03/1-10-5-492/22 od 11. 1. 2022.; Grada Zivinice, broj: 02/2-10-2775/2022 od
18. 4. 2022.; Opcine Doboj - Jug, broj: 04-10-119-9/22 od 12. 4. 2022.; Opcine
Kakanj, broj: 02/1-2558/22 od 15. 4. 2022.; Grada Visoko, broj: 09/1-04-176/22 od
15. 4. 2022.; Opc¢ine Novo Sarajevo, broj: 11-10-4014/22 od 15. 4. 2022. i opCine
Vitez, broj: 05-11-7-3-67/2022 od 22. 4. 2022., uz koje su navedene opcine, odnosno
gradovi dostavili traZenu izjavu.

Opc¢ina Jajce aktom, broj: 02-10-2283/22 od 18. 4. 2022., nije dostavila obrazac niti
podatke u vezi s nov€anim sredstvima potrebnim za realizaciju ¢lana 72a. Zakona,
odnosno navodi da nema primjedbi na Nacrt zakona.

Opcina KreSevo aktom, broj: 05-10-727/22 od 22. 4. 2022., nije dostavila obrazac niti
podatke o nov€anim sredstvima potrebnim za realizaciju Clana 72a. Zakona, odnosno
navodi da Nacrt zakona nece imati negativne poslijedice na budzZet Opc¢ine KreSevo i
da je u maticnom uredu zaposlen jedan sluzbenik, a da su dva sluzbenika indirektno
uklju¢ena u obavljanje poslova mati¢nog ureda.



Grad Bosanska Krupa, aktom broj: 07-10-2161/22 od 18. 4. 2022., nije dostavio
traZeni obrazac, te navodi da vec¢ vrSi obraCun i isplatu dodatka na pla¢u po osnovu
posebnih uvjeta rada zaposlenicima koji su angazirani na poslovima u oblasti
mati¢nih knjiga i na godiSnjem nivou dodatna izdvajanja po ovom osnovu iznose oko
16.000,00 KM.

Grad Zenica, aktom broj: 10-10-6297/22 od 13. 4. 2022., nije dostavio trazeni
obrazac, te navodi da bi fiskalne posljedice koje ¢e imati predloZeni tekst Nacrta
zakona uvodenjem dodatka od 10% na pla¢e mati€ara i drugih drzavnih sluzbenika i
namjesStenika koji rade sa mati¢nim knjigama uticale na rast rashoda u bruto iznosu
od 26.500,00 KM na godi$njem nivou.

Opcina Konjic, aktom broj: 09-02-1-1173/22 od 18. 4. 2022., nije dostavila trazeni
obrazac, te navodi da Nacrt zakona nece znacajno uticati na budzet Opcine Konijic,
navedena sredstva su vec obezbijedena u budzetu.

Op¢ina Jablanica, aktom broj: 03-1-10-717/22 od 18. 4. 2022., nije dostavila trazeni
obrazac, ali navodi da je pravo na dodatak maticarima regulisano Odlukom o
placama i visini i naCinu ostvarivanja prava na naknade i dodatke na placu drzavnih
sluzbenika i namjeStenika u organu drzavne sluzbe Opcine Jablanica i isplacuje se
od 30. 3. 2015. u iznosu od 10% neto plac¢e mati¢ara, tako da predloZzena izmjena
Clana 72a. Zakona o mati¢nim knjigama nema finansijskog uticaja na budzet Opcine
Jablanica.

Grad Capljina, aktom broj: 02-10-2524/22-1 od 13. 4. 2022., nije dostavio trazeni
obrazac, te navodi da je budZet Grada Capljine za 2022. godinu usvojen u decembru
2021. godine, te da nisu planirana posebna dodatna sredstva za uvecéanje place
zaposlenika koji rade na provedbi Zakona o mati¢nim knjigama i nisu u mogucnosti
utvrditi moguce fiskalne posljedice koje ¢e imati predloZeni tekst Nacrta zakona.
Op¢ina Busovaca, aktom broj: 06-10-1-1107/22 od 8. 4. 2022., nije dostavila trazeni
obrazac, te navodi da nema prijedloga i sugestija na predloZeni Nacrt zakona i da
Opcina BusovaCa od 2016. godine iz budzeta izdvaja dodatak na placu zbog
posebnih uvjeta rada za rad za dva mati€ara u visini od 15% na osnovnu placu i da
navedeno izdvajanje ne predstavlja znacajno opterecenje za budzet Opcine
Busovaca.

Podaci i obrazlozenja koji se odnose na prethodno navedene opéine i gradove dati
su u tabelarnom prikazu:

Kanton Opcina/grad | Fiskalni uticaj Napomena

Zenica Nije dostavljen obrazac Na rast rashoda u bruto iznosu od 26.500,00
KM na godiSnjem nivou.

Vares$ 4.584,00 KM Visi referent mati€ar - 2 izvrSioca
ZDO Zavidovici Dostavljen obrazac
Visoko Dostavljen obrazac — ukupna
sredstva potrebna
10.330,32 KM
Kakanj Dostavljen obrazac — ukupno
potrebna sredstva
17.137,00 KM

Doboj - Jug Dostavljen obrazac — ukupno | Nemaju primjedbe i sugestije na Zakon.
potrebna sredstva 5.543,00
KM

Maglaj Nije dostavljen obrazac Smatraju da prijedlog izmjene Zakona o
mati¢nim knjigama ponovo povreduju pravo na
lokalnu samoupravu Op¢ine Maglaj.




8. BusovaCa Nema fiskalnog uticaja Isplac¢uje se dodatak od 1. 1. 2016.
9. KreSevo Nece imati negativne | U mati€nom uredu zaposlen jedan sluzbenik, a
posljedice na budzet dva su sluzbenika indirektno ukljuéena u

obavljanje poslova mati¢nog ureda.

10. Bugojno Ima fiskalnog uticaja Nije utvrden iznos, ali planiraju da ¢e u
narednom periodu predvidjeti dodatak na placu
od 10% za sve zaposlenike u mati¢nim
uredima.

11. | SBK Novi Travnik | Zanemarljiv Nemaju stav o eventualnom povecanju, ali
smatraju da samo povecanje nije znac¢ajno da
bi bitno uticalo na budZet.

12. Jajce Nije dostavljen traZeni obrazac | Nema primjedbi i sugestija.

13. Vitez Dostavljen obrazac - dodatna

sredstva ukupno iznose
12.900,00 KM

14. Gornji Vakuf

15. Donji Vakuf Nije dostavljen trazeni obrazac | Na poslovima matiCara postavljena dva
stru¢na saradnika.

Nemaju uvecanje plaée po osnovu posebnih
uvjeta rada prema ¢lanu 72a. Zakona o
mati¢nim knjigama.

16. Travnik Dostavljen obrazac - dodatna

sredstva za uvecanje ukupno
iznose 44.125,00 KM

17. Doboj — Istok | Nema fiskalnog uticaja Iskazali potrebu za prijemom novih sluzbenika.

18. Zivinice Dostavljen obrazac

19. | Tuzlanski | Sapna Za dva mati¢ara dat dodatak na plac¢u u iznosu

kanton od 10%

20. Celi¢ Dali izjaSnjenje na nemaju primjedbi i sugestija
na Nacrt zakona.

21. Kalesija Dostavljen obrazac — dodatna

sredstva za uvecanje ukupno
iznose 22.088,00 KM
22. Tuzla Dostavljen obrazac — dodatna
sredstva za uvecanje ukupno
iznose 55.947,00 KM
23. Hadzici Dostavljen obrazac bez jasnih | Dati podaci 14.004,00 KM — kod 611000 i
podataka 1.470,42 KM — kod 612000
24. Kanton Stari Grad Dostavljen obrazac — dodatna
Sarajevo sredstva za uvecéanje ukupno
iznose 2.350,00 KM
25. Novo Dostavljen trazeni obrazac -
Sarajevo dodatna sredstva za uvecanje
po 10% iznose 23.495,70 KM
26 llidZza Dostavljen obrazac — dodatna
sredstva za uvecéanje ukupno
iznose 11.624,00 KM
27. llijas Dostavljen obrazac — dodatna
sredstva za uvecanje ukupno
iznose 13.138,61 KM
28. Centar Dati podaci — zavisno od dodatka iznos
Sarajevo potreban od 51.000 KM do 100.000 KM.
29. Kanton Tomislavgrad | 19.483,00 KM
30. 10 Bosansko Dostavljen obrazac
Grahovo

31. HNK Konijic Ne¢e znaCajno uticati na | Sredstva su ve¢ obezbijedena u budzetu.

budzet

32. Jablanica Nije dostavila trazeni obrazac Dodatke na plaéu drzavnih sluzbenika i

namjestenika u organu drzavne sluzbe Opdéine




od 10% neto place mati€ara.

Jablanica isplac¢uje se od 30. 3. 2015. u iznosu

33. Mostar Nisu dostavljeni podaci
34. Capljina Nije dostavljen traZzeni obrazac
Nisu planirana posebna dodatna sredstva za
uvecanje place zaposlenika.
35. USK Bosanska Na godiSnjem nivou dodatna | Isplacuje se dodatak na placu.
Krupa izdvajanja po ovom 0shovu su
oko 16.000,00 KM
36. Biha¢ Dali izjasnjenje da nemaju primjedbi i sugestija
na Nacrt zakona.
37. BPK Foca u | Dostavljen obrazac - potrebna
Federaciji sredstva 2.560,00KM
38. Posavski | Domaljevac Nije dostavljen traZzeni obrazac | Smatraju da nije potrebno popunjavati obrazac

kanton IFP-DA.

Federalno ministarstvo unutradnjih poslova nije zaprimilo traZzene podatke od
svih jedinica lokalne samouprave Federacije Bosne i Hercegovine u roku koji je
odreden za dostavljanje traZenih podataka, odnosno podatke na Obrascu IFP-DA.

Trazene podatke dostavilo je 38 jedinica lokalne samouprave od ukupno 80
jedinica lokalne samouprave, koliko ih ima u Federaciji.

Smatramo da je utvrdeni rok od 40 dana za dostavljanje trazenih podataka,
odnosno podataka na Obrascu IFP-DA bio razuman, jer se ne radi o kompleksnom
propisu koji zahtijeva posebnu analiticku obradu podataka kako bi se iskazala
potrebna finansijska sredstva, odnosno da je svaka jedinica lokalne samouprave
mogla obraditi i dostaviti trazene podatke u navedenom roku.

Imajuci u vidu sve navedeno, smatramo da su, u skladu sa ¢lanom 6. stav (3)
Pravilnika o proceduri za izradu izjave o fiskalnoj proceduri zakona, drugih propisa i
akata planiranja na budzet, jedinice lokalne samouprave Federacije BiH saglasne sa
fiskalnom procjenom Nacrta zakona o izmjeni Zakona o mati¢nim knjigama koja je
data na Obrascu IFP-DA.

Federalno ministarstvo finansija je aktom broj: 06-02-4-5620/20 od 25. 7.
2022. dalo miSljenje na Nacrt zakona o izmjeni Zakona o mati¢nim knjigama u kojem
navodi: ,Shodno navedenom, a imajuéi u vidu da ¢e implementacija odredbi ovog
Zakona uveliko uticati na sve nivoe vlasti, posebno jedinice lokalne samouprave, te s
obzirom na to da se uvodi moguénost isplate dodatka na placéu za drzavne
sluzbenike ili namjeStenike, miSljenja smo da predloZzena izmjena trenutno nije
primjerena i ista bi iziskivala znacajna finansijska sredstva, $to je evidentno iz
dostavljenih IFP-DA obrazaca Predlagaca i 38 jedinica lokalne samouprave.

Takoder, istiCemo i Cinjenicu da bi predlozena izmjena, ako bi se usvojila,
animirala i izmjene drugih zakonskih propisa koje ureduju sli¢ne oblasti s obzirom na
fakultativni karakter odredbe, €¢ime bi doSlo do znacajnih finansijskih implikacija i
fiskalnih u€inaka po budzet svih nivoa vlasti u Federaciji Bosne i Hercegovine.*

Prema misSljenju Federalnog ministarstva, navodi Federalnog ministarstva
finansija dati u prethodno navedenom aktu nisu pravilno analizirani i razmotreni sa
stanovista dosadasnje prakti¢ne primjene Clana 72a. Zakona o mati¢nim knjigama.

PredloZzena odredba ¢lana 72a. Nacrta zakona o izmjeni Zakona o mati¢nim
knjigama ne moze se samostalno posmatrati ili odvojeno od vec postojeCe odredbe
Clana 72a. Zakona o mati¢nim knjigama, u kojoj je utvrdeno da su poslovi vodenja,
azuriranja mati¢nih knjiga i mati€nog registra poslovi koji se obavljaju pod posebnim
uvjetima rada, a koja postoji i primjenjuje se od 2014. godine, i ta odredba je u




cijelosti zasnovana na odredbi Clana 23. stav (1) alineja 6. Zakona o placama i
naknadama.

Imajuci u vidu navedeno, smatramo da se ne moze navoditi da neka odredba
zakona ,nije primjerena“ ako se naslanja, odnosno izvire iz neke druge zakonske
odredbe, kao Sto je sluaj sa Clanom 72a. Zakona o mati¢nim knjigama koja se
naslanja na odredbu ¢lana 23. stav (1) alineja 6. Zakona o placama i naknadama.

Kao Sto Federalno ministarstvo finansija naglasava u misljenju da je
predmetna odredba Clana 1. Zakona o izmjeni Zakona o matiCnim knjigama
fakultativnog karaktera, iz toga jasno i nedvosmisleno proizlazi da ne moze doci do
vec¢ih finansijskih implikacija, fiskalnih ucinaka i znacajnih finansijskih sredstava u
odnosu na ve¢ nastale finansijske implikacije, uCinke i finansijska sredstva, jer su u
proteklih osam godina, koliko postoji odredba ¢lana 72a. Zakona o mati¢nim
knjigama, u praksi pokazane finasijske implikacije, uCinci i sredstva potrebna za
provodenje te odredbe koja je bila obavezna, a ti ucinci i sredstva su iskazana u
Obrascima IFP-DA.

Imajuci u vidu da je ta odredba sada postavljena fakultativho, neée biti veéih
finansijskih implikacija, finansijskih u€inaka i izdvajanja finansijskih sredstva u odnosu
na stanje koje sada imamo, a koje je prezentirano u gore iznesenim podacima.



Zakon o matiénim knjigama
("Sluzbene novine Federacije BiH“, br. 37/12 i 80/14)
TEKST ODREDBE KOJI SE MIJENA

Clan 72a.
(Posebni uvjeti rada i odgovornost kao osnov za vrednovanje poslova)

Poslovi vodenja, azuriranja, Cuvanja i rjeSavanja svih pitanja u oblasti mati¢nih
knjiga i matinog registra predstavljaju izuzetno vazan i poseban javni interes, kao i
licni interes gradana, buduc¢i da se radi o osnovnim i najvaznijim evidencijama o
licnim stanjima gradana u Federaciji pa se moraju obavljati uz stalni pojaCani stepen
psihickog i fizickog napora i odgovornosti matiCara i drugih sluzbenih lica u obavljanju
tih poslova, koji moraju biti taCni i azurni, te se stoga sredstva za place sti€u pod istim
uvjetima koji vaze za drzavne sluzbenike i namjeStenike u opcéinskim i gradskim
sluzbama za upravu, odnosno za nivo kantona i Federacije prema kantonalnim i
federalnim organima uprave, uve¢ana od 10% do 20% osnovne place.

Za provodenje odredbe stava 1. ovog €lana nadlezni su rukovodioci organa iz
stava 1. ovog c€lana, koji su duzni to pitanje urediti opéim aktom o placama tih
organa.".



